Datganiad o rhesymau am wneud gorchymyn rheoli traffig

O dan Reoliad 7(4) ac Atodlen 2, rhaid i'r Cyngor (ymhlith gofynion eraill) ddarparu datganiad yn nodi'r rhesymau pam y mae'n bwriadu gwneud gorchymyn. Rhaid i hwn fod ar gael i’w archwilio yn ystod oriau swyddfa arferol o fewn ei ardal (rhaid i’r lleoedd hyn a’r oriau fod fel y nodir yn yr hysbysiad o gynigion).
Mae cais wedi ei gyflwyno gan Ysgol Uwchradd Aberaeron i gau'r hawl tramwy cyhoeddus sy'n rhedeg drwy'r safle yn ystod oriau ysgol. Cefnogir y cais gan dystiolaeth gan staff yr ysgol, disgyblion, rhieni a llywodraethwyr, rheolwr iechyd a diogelwch corfforaethol y Cyngor a'r swyddog amddiffyn plant enwebedig.
Cynhaliwyd ymarfer ymgysylltu yn 2019 a oedd yn amlinellu cefnogaeth a gwrthwynebiad i’r cynnig; mae'r materion hyn wedi cael ystyriaeth ddyledus.
Cymerwyd cyngor cyfreithiol annibynnol ar y cais gyda phwyslais arbennig ar ddigonolrwydd y dystiolaeth, priodoldeb y ddeddfwriaeth sy'n cael ei chynnig a rhai materion a godwyd yn yr ymarfer ymgysylltu a grybwyllwyd eisoes.
Fel sy'n ofynnol gan Ddeddf Rheoleiddio Traffig Ffyrdd, mae'r Cyngor wedi rhoi sylw dyledus i is-adrannau 122(2)(a-d) fel y maent yn ymwneud â'r cynnig dan sylw.
Ar ôl pwyso a mesur, cred y Cyngor fod y materion diogelu a welir yn yr ysgol, ynghyd ag argaeledd darpariaeth amgen addas ar gyfer cerddwyr, yn ddigonol ar gyfer gwneud gorchymyn o dan a.1 Deddf Rheoleiddio Traffig Ffyrdd 1984.














